
Маќола ба баррасии масъалаи муборизаи озодихоњонаи суѓдиён ва халќњои дигари Осиёи Миёна 
бо роњбарии Спитамен ба муќобили Искандари Маќдунї бахшида шудааст. Хотирнишон 
шудааст, ки дар манбаъњои хаттии ањди ќадими юнонї доир ба ин масъала маълумот гирд 

омадааст. Тазаккур меравад, ки дар баҳори соли 329 пеш аз милод Искандар ба забт кардани Суғд 

шурӯъ кард.  Барои забт кардани Осиёи Миёна нуқтаҳои мустаҳкамро гирифтан ва муқовимати 

якравонаи аҳолии маҳаллиро пахш кардан лозим буд.  Аҳолии маҳаллӣ ба пайрави пешвои серғайрат, 

монданашаванда ва қобилиятнок - ҳокими суғдӣ Спитамен табдил ёфтанд. Спитамен бидуни 

иштирок дар набард бо нерӯҳои асосии Искандар ба баъзе отрядҳои хурд ҳамла карда, онҳоро 

несту нобуд сохт ва маҳалҳои аҳолинишинро, ки аллакай аз ҷониби Маќдуния забт карда шуда 

буданд, ишғол кард. Мубориза бо душмани дастгирнашаванда вақт ва саъйи зиёдро талаб мекард. 

Бо вуҷуди шикасти халқҳои Осиёи Миёна дар мубориза бо истилогарон, бояд қайд кард, ки онҳо бо 

муқовимати қаҳрамононаи худ ба Искандар чунон зарбаи сахт заданд, ки қудрати ҳарбии лашкари 

ӯ хеле заиф шуд.  
 

Ключевые слова: Спитамен, освободительная борьба, Александр Македонский, согдийцы, 
массагеты, саки 

Статья посвящена освободительной борьбе согдийцев и других народов Средней Азии против 
Александра Македонского. В древнегреческих письменных источниках имеются сведения по этому 
вопросу. Отмечается, что весной 329 года до н.э. Александр начал завоевание Согда. Для 
завоевания Средней Азии нужно было захватить важнейшие объекты и подавить  сопротивление 
местного населения, которое было на стороне  способного, энергичного, неутомимого лидера – 
согдийского правителя Спитамена. Подчеркивется, что Спитамен, не участвуя в битве с 
основной силой Александра, нападал на мелкие отряды, уничтожая которые, он освободил 
населенные пункты, захваченные македонянами. Борьба с врагом требовала много времени и 
стараний. Делается вывод о том, что, несмотря на свое поражение, народы Средней Азии своим 
сопротивлением нанесли огромный удар армии Александра Македонского. 
 

Key words: Spitamen, liberation struggle, Alexander the Great, Sogdians, Massagets, Saks 
The article is devoted to the liberation struggle of the Sogdians and other peoples of Central Asia 

against Alexander the Great. In ancient Greek written sources there is information on this issue. In  spring 
of 329 BC. Alexander began the conquest of Sogd. To conquer Central Asia, it was necessary to capture 
the most important objects and suppress the resistance of the local population. The local population turned 
into supporters of a capable, energetic, tireless leader - the Sogdian ruler Spitamen. Spitamen, not 
participating in the battle with the main force of Alexander, attacked small detachments. Destroying 
them, he liberated the settlements captured by the Macedonians. Fighting the enemy required a lot of time 
and effort. Despite their defeat, the peoples of Central Asia dealt a huge blow to the army of Alexander 
the Great with their resistance. 
 

Шўриши Спитамен бар зидди ѓоратгарони юнонию маќдунињо намунаи барљастаи 

муборизаи озодихоҳонаи аљдоди халќи тољик мебошад. Спитамен дар роњи озодии Ватан љони 
хешро нисор кард. Марги Спитамен хамчун яке аз симоњои барљастаи ќањрамонї ва ватандўстї 

барои шӯришгарон талафоти бузурге буд. Спитамен фармондењи бомаҳорат, муборизи далери 

зидди истилогарони хориљї, ватандўст, озодихоњ ва ќањрамони њаќиќии халќи тољик аст. 
Муборизаи Спитамен намунаи барљастаи матонат ва ватандўстї мебошад. 

Искандари Маќдунї соли 329 пеш аз мелод дар наздикии Келиф аз Амударё гузашта, ба Суѓд 
ворид шуд [11, с.44]. Мувофиќи навиштаи Арриан, ваќте ки ба Бесс наздик расидани 
Искандарро хабар доданд, ў Амударёро убур намуд ва киштињоеро, ки онњо аз дарё гузашта 
буданд, сўзонд ва худ ба сарзамини Суѓд, ба Навтоќ рафт. Спитамен, Укборт бо саворањои 
суѓдї ва дахњо аз Танаис (Сирдарё) гузашта, аз паси ў равон шуданд. Ин љо аввалин бор дар 
сарчашмањо номи ќањрамони муборизаи зиддимаќдунї Спитамен зикр гардидааст [1, с.130]. 

Бањори соли 329 пеш аз мелод Искандар пойтахти Суѓд - шањри Мароќанд(Самарқанд)ро 
забт кард. Бино ба навиштањои Квинт Куртсий Руф «Искандар дар шањр гарнизон гузошт ва 
дењоти атрофро сўхта, ба харобазор табдил дод» [7, с.152]. Суѓдиён нињоят сахт мубориза 
мебурданд. Баъди ишѓоли Суѓд маќдунињо ба тарафи Фарѓона њаракат мекунанд. Аммо дар 
роњи байни Мароќанду Ўротеппа(Истаравшан) 30 њазор кас шўриш бардоштанд.  

Арриан навиштааст, ки аксари онњо ба дасти душман афтоданро нахоста, худро нобуд 
месозанд. Нињоят, Искандар муќовимати суѓдиёни кўњистонро бо машаќќати зиёде фурў 
менишонад. Дар натиљаи ин лашкаркашї 22 њазор нафар аз халќи мањаллї њалок шуданд, лекин 
таслим нашуданд. Дар ин љо маќдунињо талафоти калон доданд. 

Баъди ин Искандар дар соњили дарёи Сир љойгир шуд. Дар ин ваќт њафт шањри соњили чапи 
Сир шўриш бардоштанд. Вай дар давоми ду рўз шањрњоро забт намуда, шўришро пахш кард. 
Арриан менависад, ки аз ањолии ба шўриш иштирокдоштаи ин њафт шањр як нафар њам боќї 
намонд – њамаи онњо кушта ва ё ба ѓуломї фурўхта шуданд [1, с.134]. 

Баъди пахш кардани шўриш Искандар фармон дод, ки дар соњили чапи дарёи Сир ќалъае 
созанд. Тавре Квинт Куртсий Руф навишта буд, «Искандар ба соњили дарёи Танаис (Сирдарё.-
А.А.) баргашта, тамоми пањноиро девор кашид ва ќароргоњи аскар сохт. Девор 60 стадий(10–11 
км) дарозї дошт. Фармуд, ки ин шањрро Искандария номанд» [7, с.165; 4, с.204].  

Бинокории шањр чунон ба зудї анљом ёфт, ки рўзи њафтдањуми сохтани истењком иморатњои 
шањр њам буд шуданд. Ба ин шањри нав асиронро љой доданд. Аз рўи маълумоти Квинт Куртсий 
Руф дар муддати 20 рўз атрофи шањр аз нав девор кашида шуда, Искандар «дар он љо сарбозони 
кирояи юнонї, њамсоягони барбарии истиќомат ихтиёркарда ва њамаи аскарони ба хизмати 
њарбї ношоями маќдуниро маскун намуд»[7, с.165]. Маводи бостоншиносї нишон доданд, ки 
шањри номбурда дар љои имрўзаи ќалъаи Хуљанд љойгир буд [10, с.78]. 

Корњои Искандар, хусусан сохтмони ќалъашањр боиси хавотирии сакоињои он сўи Сирдарё 
гардид. «Подшоњи скифњо (яъне сакоињо), ки давлати ў сарзамини он тарафи Сирдарёро фаро 
гирифта буд, шањри дар соњили дарё бунёдкардаи маќдунињоро юѓе бар гардани худ њисоб 
менамуд», – менависад Квинт Куртсий Руф [7, с.165]. Сакоињои бодиянишин аз он сўи Сирдарё 
бо камонњои худ юнониёнро тирборон мекарданд. Искандар ба туфайли тирпаронї кардан аз 
манљаниќњо (асбобњои љангии сангандоз) онњоро ќадре аќиб ронд ва пас фавран бо амадњо аз 
дарё гузашта, ба њуљум сар кард ва сакоињоро маљбур намуд, ки ба тарафи дашт аќибнишинї 
кунанд. Бо сохтмони ќалъа Искандар сарњади давлати худро аз њуљуми сакоињои кучманчї 
нигоњ медошт. 

Баъди ба соњили Сирдарё рафтани ќўшуни Искандар дар Суѓд шўриш ба амал омад. Ба 
муборизаи бањри истиќлолияти Суѓд ва Бохтар сипањсолори мањаллї Спитамен сарварї 
мекард, ки яке аз симоњои хеле барљаста дар таърихи аљдоди ќадими халќи тољик буд. Яке аз 
ќуввањои асосии њаракатдињандаи шўриш дар ќатори аъёну ашрофон дастаи иттифоќи 
кўчманчиёни ќабилавї буданд, ки дар њама ташаббусњои Спитамен иштирок мекарданд.  

 Спитамен лашкаркаши суѓдї, ќањрамони муборизаи зидди истилогарони юнону маќдунї 
соли 329 пеш аз мелод аскари зиёд љамъ оварда, барои озод кардани Мароќанд муборизаро 
оѓоз кард. Арриан навиштааст, ки «аксарияти суѓдињо ба љойњои мустањкам гурехта, ба волии 
таъинкардаи Искандар итоат намуданро намехостанд» [1,с.141].  

Муборизаи Спитамен бар зидди маќдунињо аз се экспедитсия иборат буд. Аввалин 
экспедитсия ба давраи љойгир шудани Искандар дар соњили Сирдарё тобистони соли 329 то 
мелод рост меояд. 

 Мувофиќи маълумоти Квинт Куртсий Руф пас аз оѓози шўриш Спитамен Марокандро 
ишѓол намуда, гарнизони маќдунињоро аз ин шањр ронд. Баъд аз ин воќеа Искандар бар зидди 
шўришгарон дастаи калони љангиро бо роњбарии Менедем ба Мароканд фиристод [7, с.156].  



№2(75)-2023  НОМАИ  ДОНИШГОЊ  УЧЁНЫЕ ЗАПИСКИ  SCIENTIFIC NOTES 

  

20 
 

  

                                       
 Спитамен бо њамроњии дастаи љангии  худ ба пешвози дастаи Менедем равона шуда, дар 

роњи љангал камингоњ ташкил мекунанд.  Дар натиља дастаи Менедем ба дом афтода, шикаст 
хўрд.  

Искандар хабари шикасти дастаи љангии Менедемро аз ќўшуни худ пинњон карда буд. Зеро 
ўро истодагарї намудани лашкар дар љанг бо скифњо интизор буд. Дарњол баъди мубориза дар 
соњили Сирдарё Искандар бо як ќисми лашкари худ зидди Спитамен равона шуд, ки баъдтар 
Кратер бо лашкари боќимонда ба онњо њамроњ гардид. Дар рўзи чорум онњо ба љои 
њалокгардидаи дастаи Менедем расиданд [14, с.143]. 

Спитамен бо баробари бохабар шудан аз наздик шудани лашкари Искандар аз Мароќанд ба 
Бохтар фирор кард. Баъди њамроњ шудани дастаи Кратер Искандар фармон медињад, ки ин 
дењаро оташ зананд ва њама  калонсолонро ба ќатл расонанд. Зеро ба ў маълумот расонданд, ки 
дар њуљуми дастаи Менедем истиќоматкунандагони дења низ иштирок доштанд.  

Искандар суѓдиёни шўришгарро таъќиб карда, аз онњо беш аз 120 њазор нафарро њалок 
менамояд. Квинт Куртсий низ оид ба фармони Искандар дар бораи ба ќатл расонидани 120 

њазор нафар суѓдӣ бо сабаби дастгир шудани Спитамен маълумот додааст [7, с.158].  
Муњаќќиќони ќадим ќайд кардаанд, ки дастаи љангии маќдунињоро то Менедем инчунин 

Каран, Андромах ва Фарух низ роњбарї карда буданд. Њамчунин дар манбаъњо оид ба љамъ 
намудани 600 нафар љанговарони скифї аз тарафи Спитамен барои мубориза бар зидди 
маќдунињо маълумот дода шудааст. Дар ќатори ин љанговарон апасиакњо ва хорасмиён буданд, 
ки љуѓрофидони юнонї Страбон онњоро ба ќабилаи массагетњо дохил карда буд [12, с.538]. 

Њамин тавр, мувофиќи маълумоти аввалин муборизаи Спитамен бар зидди Искандар дар 
шарќи Мароканд то роњи Танаис ба вуќўъ омадааст. Аммо тибќи аќидаи Плутарх ин муњориба 
дар ѓарб, дар сарњадии биёбони скифњо дар наздикии Политимет (Зарафшон – А.А.) ба амал 
омада буд [9, с.378].  

Аз рўи маълумоти дигар кўчманчиён аз лањзањои аввали мубориза дар њайати дастаи 
Спитамен иштирок доштанд [2, с.146]. Аммо Плутарх ин аќидаро рад карда, ќайд мекунад, ки 
онњо дар муњорибањои охирин иштирок карда буданд. Њамчунин дар номгузории ин 
кўчманчиён фикру аќидањои онњо низ дигаргун аст. Клитарх онњоро дахњо ва Спитаменро 
пешвои онњо ќайд намуда аст [11, с.38]. Њамзамон ў иштироки љанговарони бохтарї ва суѓдиро 
дар њама  экспедитсияњои Спитамен рад намекунад. Плутарх бошад кўчманчиёнро скифњо ќайд 
карда, ў низ иштироки онњоро дар њама  экспедитсияњо зикр намудааст. Бинобар маълумоти 
Аристобул дар экспедитсияи аввал танњо скифњо иштирок карда буданд. Тибќи навиштаи 
Клитарх сабаби шикасти маќдунињо дар камингоњњои љангал буд. Лекин Плутарх онро дар 
бемувофиќатии њаракати маќдунињо нишон додааст [9, с.385]. 

Аз рўи маълумоти Клитарх Спитамен ба Бохтар аќибнишинї кардааст. Плутарх навиштааст, 
ки Спитамен ба сўи биёбони скифњо акибнишинї мекунад. Мутобиќи маълумоти Аристобул 
Спитамен ба тарафи апасиакњо ва хорасмињо ќафонишинї карда буд [14, с.64]. 

Экспедитсияи дуюми Спитамен ба давраи дуюми њуљуми Искандар ба Суѓд дар соли 328 то 
мелод рост меояд. Тибќи маълумоти Плутарх Искандар ба тарафи Суѓд њаракат карда, лашкари 
худро ба панљ ќисм људо намудааст. Худи ў ба яке аз ин ќисмњо роњбарї карда, ба Мароќанд 
рафта буд [6, с.260].  

Ба ќисмњои дигар Гефестион, Кен ва Артабаз роњбарї мекарданд. Искандар ба Гефестион 
фармон дод, ки њафт шањри атрофи дарёи Сирро, ки њангоми пахши шўриши соли 329 то мелод 
вайрон гардида буд, аз нав барќарор кунад. Искандар лашкарони Кен ва Артабазро (сатрапњои 
Бохтар) ба тарафи сарњадии биёбони скифњо, ки дар он љо маќдунињо шикаста хўрданд ва 
Спитамен ба онљо аќибнишинї кардааст, равона сохт. 

Аз рўи маълумоти Клитарх худи Искандар ба минтаќаи ќўњие, ки дар њаќиќат њоло 
маќдунињо рафта набуданд, юриш ташкил карда, «Харсанги Аримаз»-ро ба зери итоати худ 
даровард. Спитамен ва њамроњони ў ба тарафи скифњо омада, 600 нафар љанговарони савораи 
массагетњоро љамъ намуданд. Агар Плутарх шумораи љанговаронро 600 нафар ќайд кунад, пас 
Аристобул ин шумораро 800 нафар зикр кардааст [15, с.474].  

Дар натиља яке аз истењкомњои маќдунињоро дар Бохтар вайрон карда, ба сўи шањри 
калонтарини Зариасп равона шуданд ва ин шањрро вайрон накарда, танњо боигарињои онро аз 
худ карданд. Лашкари се њазор нафараи маќдунињо бо сарварии Аттин аз гарнизони Зариасп 
баромада, онњоро таъќиб намуд ва ба дастаи љанговарон њамла карда, аз онњо њамаи 
боигарињоро гирифт. Вале дар ваќти баргаштан ба њамлаи аз тарафи Спитамен ва скифњо 
омоданамуда дучор шуд. 

 Кратер аз ин воќеа хабардор гардида, ќувваи љангиро бар зидди массагетњо, ки ба тарафи 

биёбон гурехта буданд, равона кард. Лекин ба љанговарони массагетњо боз 1000 нафар 
массагетњои дигар њамроњ шуда, бар зидди дастаи љанги Кратер муќобилият нишон доданд. 
Дар натиља дар ин задухўрд макдунињо ѓалаба карданд. Скифњо 150 нафар љанговарони 
савораи худро талаф доданд ва боќимондаи онњо боз дар биёбон аќибнишинї карданд [3, с.23]. 

Плутарх дар маълумотњои худ дар бораи ду экспедитсияи аввал оиди њаракати раќибон, 
нотавонии Спитамен барои ишѓоли шањрњои калон, доири амалиётњои фаъолонаи маќдунињо, 
оид ба аќибнишинии Спитамен ва љанговарон дар биёбон ва амсоли инњо ќайд кардааст.  

Аристобул дар маълумотњои худ дар бораи экспедитсияи дуюм доир ба љанговарони 
массагетњо, мављудияти ду дастаи кўчманчиён, дар бобати шумораи њар ду дастаи љанговарон, 
оиди амалиёти Кратер ва аќибнишини массагетњо дар биёбон низ ќайд кардааст, ки бо фикру 
мулоњизањои Плутарх наздик мебошад [8,с.77]. 

Бинобар маълумоти Арриан сарбозони Осиёи Миёна дар ваќти љанг худро бо зирењњои 
фулузї тамоман мепўшониданд. Онњо бар сар кулоњ доштанд, њамчунин сипарњои 
гуногунњаљму гуногуншаклро барои муњофизати худ истифода мекарданд. Сарбозон худро бо 
љавшан муњофизат мекарданд. 

Экспедитсияи сеюмини Спитамен ба оѓози зимистони солњои 328-327 то мелод рост меояд. 
Оиди ин экспедитсия бештар Плутарх ва Аристобул маълумот додаанд. Мувофиќи маълумоти 
Плутарх соли 328 то мелод Искандари Маќдунї бо 400 нафар љанговарон ва якчанд сар аспњо 
аз Бохтар ба Суѓд равона гардид. Ў бо маќсади њифзи мамлакат тасмим гирифт, ки зимистонро 
дар Суѓд гузаронад ва барои дастаи љангии Спитамен камингоњ ташкил карда, зарбаи сахт 
занад [8, с.83].  

Спитамен ва тарафдорони ў мефањмиданд, ки тамоми кишварро гарнизони маќдунињо ињота 
кардаанд. Аз ин рў онњо ба шањри Бага, ки дар сарњади Суѓд буд расиданд. Дар ин љой онњо аз 
њисоби скифњо се њазор љанговаронро љамъ намуданд. Скифњо, ки дар шароити хеле вазнин, 
ќашшоќона зиндагї мекарданд, ба љанг бе ягон дудилагї иштирок карданд.  

Спитамен ва љанговарони бохтарї, ки ёварони ў буданд, аз Суѓд омадани маќдунињо 
хабардор гардида, ба пешвози онњо баромаданд. Дар ин задухўрди шадид маќдунињо ѓалаба 
карданд. Дар натиља аксарияти бохтариён Спитаменро тарк карда, ба Кен таслим шуданд. 
Скифњо бошанд, бо њамроњии Спитамен ба тарафи биёбон аќибнишинї карданд [5, с.210]. 

Аз ин аён мегардад, ки дар њар се экспедитсияи Спитамен њайати асосии љанговаронро 
суѓдиён ва бохтарињо ташкил мекарданд. Онњо Спитаменро танњо баъди маѓлубияти комил 
тарк карда буданд. Махсусан дар сарзамини суѓдиён њаракатњои Спитамен њаматарафа 
дастгирї карда мешуд. Дастаи массагетњо чун њаммаслак ба љанговарон њамроњ шуда буданд ва 
ёрии онњо дар њамаи экспедитсияи Спитамен калон буд. Массагетњо низ то охири мубориза бо 
Спитамен њамроњ буданд. Вале дар охир ба Спитамен хиёнат карда, ўро ба ќатл расониданд.  

Мувофиқи маълумоти Квинт Куртсий азбаски муборизаҳои дуру дароз ба дили њамсари 

Спитамен зада буд, соли 327 то мелод ӯ дар хоб сари шавҳарашро аз тан чудо карда, ба назди 
Искандар мебарад [7, с.166]. Аммо Арриан ќайд мекунад, ки массагетњо аз ба тарафи биёбон 
омадани Искандар бохабар шуда, сари Спитаменро аз тан људо карда, ба ў фиристоданд. Онњо 
бо ин восита мехостанд њуљуми Искандарро бар зидди массагетњо пешгирї кунанд [1, с.149]. 

Страбон навишта буд, ки «... Искандар ба сарварии лашкар бар зидди бодиянишинони шимолӣ 

шурӯъ кард. Вақте ки ӯ Бесс ва Спитаменро таъқиб кард, Бесс дастгир гардида, Спитамен аз 

ҷониби ваҳшиён кушта шуд, подшоҳ ин љоро тарк кард» [12, с.542]. 
Аристобул ќайд мекунад, ки Искандар њангоми таъкиби Бесс ва Спитамен ба истилои 

массагетњои шимолї оѓоз карда буд, вале баъди ба њалокат расидани онњо ў аз ин юриш даст 
кашид. Бо ин аќидаи худ Аристобул маълумоти Плутархро доири марги Спитамен дастгирї 
мекунад. Бояд зикр кард, ки танњо ривоятњои Плутарх ба пуррагї ба туфайли асари Арриан то 
ба рўзњои мо омада расидааст. 

Њамин тариќ, мутобиќи маълумоти маъхазњои хаттии таърихї Спитамен бар зидди 
маќдунињо муќобилияти сахт нишон додааст. Дар ин мубориза, ки аз се марњила иборат буд, 
ќавмњои мухталиф, аз љумла кўчманчиён иштирок доштанд. Эњтимол меравад, ки онњо такягоњи 
асосии Спитамен буданд. Ин дар бораи алоќаи мустањками суѓдиён бо кўчманчиён шањодат 
медињад, ки онро муаллифон ањди ќадим дар осори худ ќайд кардаанд.  

